
Efesotɔwo 2:2 Miedze ameha la yome eye miele ko abe ame bubuwo
ene; mieyɔ fũ kple nu vɔɔ, eye miedze Satana, ŋusẽ si le yame la
ƒe fiavi la yome; ame si gale dɔ wɔm fifi laa le ame siwo tsi tre ɖe
Aƒetɔ la ŋuti ƒe dziwo me.

Mateo 6:10 wò fiaɖuƒe neva, woawɔ wò lɔlɔɔnu le anyigba dzi abe ale
si wowɔnɛ le dziƒo ene.

Luka 22:42 “Fofo, nenye wò lɔlɔɔnu la, na kplu sia nato nunye ayi,
gake menye nye lɔlɔɔnu o, ke boŋ tɔwò ko woawɔ.”

Yohanes 16:7-9 Enye nyateƒe be ne medzo le mia gbɔ la enyo wu,
elabena ne nyemedzo o la, Akɔfala hã mava o. Ke ne medzo la,
Ame sia ava, elabena maɖoe ɖe mi.” 8 Ne Gbɔgbɔ Kɔkɔe la va la,
atɔ asi xexe sia me tɔwo ƒe nu vɔɔwo dzi na wo. Hekpe ɖe esia ŋu
la, aɖe Mawu ƒe dzɔdzɔenyenye kple ʋɔnudɔdrɔɔ afia.

2 Timoteo II  2:10 Eya ta mekpea fu sia fu ɖe ame tiatiawo ta be
woawo hã woakpɔ ɖeɖe si  le Kristo Yesu me kpe ɖe ŋutikɔkɔe
mavɔ ŋu.

Romatɔwo 15:20,21 Ke enye nye didi vevi be magayi ŋgɔ wu nenema
gɔɔ hã eye maɖe gbeƒã nyanyui la le teƒe siwo womese Kristo ŋkɔ
le kpɔ haɖe o. Esia dzrom wu be maɖe gbeƒã le afi si ame bubu
aɖe ɖo hame aɖe anyi ɖo xoxo. 21 Menɔ zɔzɔm ɖe ɖoɖo si ŋu
woƒo nu le le Ŋɔŋlɔ Kɔkɔea me la nu. Afi siae Yesaya gblɔ le be,
“Ame siwo mese Kristo ŋkɔ kpɔ haɖe o la, woakpɔ nu eye woase
egɔme.” 

Dɔwɔwɔwo 2:36,37 ”Eya ta mika ɖe edzi na Israel bliboa be Mawu wɔ
Yesu sia, ame si miawo mieklã ɖe ati ŋu la Aƒetɔ la kple Kristo la
siaa.” 37 Petro ƒe nyawo wɔ dɔ ɖe ameha la dzi ale gbegbe be wo
dometɔ aɖewo bia Petro kple apostolo bubuawo be, “Nɔviwo, nu
ka wɔ ge miala?”

Hebritɔwo 4:2 Elabena wogblɔ nyanyui la na mi abe alesi ke wogblɔe
na woawo hã ene. Gake nya si wose la, meɖe vi na wo o elabena
ame siwo see la mexɔe se o.

Yeremia 24:7 - Mateo 22:37 Yesu ɖo eŋu nɛ be, “Lɔɔ Aƒetɔ wò Mawu
la kple wò dzi blibo, wò luʋɔ blibo kpakple wò susu katã.

Dɔwɔwɔwo  16:14  Nyɔnu  siawo  dometɔ  ɖekae  nye  Lidia  si  nye
avɔdzrala aɖe tso Tiatira. Enye mawuvɔɔla xoxo eye esi Paulo nɔ
nu ƒom la Mawu ʋu eƒe dzi eye wòxɔ nya siwo katã Paulo gblɔ la



dzi se.
Mateo 13:14-16 ” Nya sia wu nyagblɔɖila Yesaya ƒe nyagblɔɖi sia nu

bena,  ‘Wosea  nya,  ke  womesea  egɔme  o,  wokpɔa  nu,  ke
womedzea si nu si wokpɔ la o! 15 Elabena woƒe dziwo ku atri
hedo kpeɖi, woƒe towo hã tri, eye woŋe aɖaba ƒu nu siwo wokpɔ
la dzi, 16 elabena womekpɔa nu alo sea nu gɔme ale be woagatrɔ
ɖe Mawu ŋu eye mada gbe le wo ŋu o,’ ke woyra miawo ya ƒe
ŋkuwo kple towo, elabena wokpɔa nu eye wodzea sii, wosea nya
eye wosea egɔme.

Yesaya  6:9,10  -  Dɔwɔwɔwo  28:27  Elabena  miaƒe  dziwo  ku  atri,
miaƒe towo ku, eye miaƒe susuwo me meʋu be miase nu gɔme o.
Le nyateƒe me la, menye miaƒe didi wònye be miakpɔ nu, ase nu
gɔme eye miatrɔ ɖe ŋunye be mada gbe le mia ŋu o.”"

Marko 4:11,12 Yesu ɖo eŋu na wo be, “Miawo la, wona mɔ mi be
mianya mawufiaɖuƒe la ƒe nuɣaɣlawo, ke woɣla esiawo ɖe ame
siwo le fiaɖuƒe godo. 12 Miɖo ŋku edzi be,“Togbɔ be wokpɔa nu
eye wosea nu hã la, womele nu gɔme se ge alo atrɔ ɖe Mawu gbɔ,
be wòatsɔ woƒe nu vɔɔwo ake wo o.’”

Yohanes  12:39,40  Yesaya  gagblɔ  bena,  40  “Mawu  na  bena  ame
siawo ƒe gbɔgbɔmeŋkuwo gbã eye wòna bena woƒe dziwo ku atri,
bena womagase nu, akpɔ nu alo atrɔ ɖe Mawu gbɔ be wòada gbe
le wo ŋu o.”

Romatɔwo 11:7,8 Eya  ta alea nya la  lee nye esi:  Yudatɔ  geɖewo
mekpɔ Mawu ƒe amenuveve si dim wole la o. Wo dometɔ ʋe siwo
Mawu tia la kpɔe, ke ame bubuwo ƒe ŋkuwo gbã. 8 Nu siae Ŋɔŋlɔ
Kɔkɔe la le gbɔgblɔm esi wòxlẽ fia be Mawu na wodɔ alɔɔ, womia
woƒe ŋkuwo eye woƒe towo me xe ale be womete ŋu se nu si
gblɔm miele tso Kristo ŋu la gɔme o. Aleae wòle va se ɖe egbe.

2 Tesalonikatɔwo II 2:10,11 Ado lã amesiwo katã yina ɖe dzomavɔ la
me elabena wogbe nyateƒe la xɔxɔ; wogbe be yewomaxɔ nyateƒe
la ase, alɔɔe be wòaɖe wo o, 11 eya ta Mawu ɖe mɔ na wo be
woaxɔ alakpa siawo katã dzi ase kple woƒe dzi blibo

Mateo 13:18-23 ” Lo si medo tso nukuwula ŋuti la ƒe gɔmeɖeɖee nye
si! 19 Anyigba alo mɔto afi si nuku aɖewo ge ɖo la, nye ame aɖe
ƒe  dzi.  Ame sia  sea  nyanyui  la  tso  mawufiaɖuƒe  la  ŋuti  gake
mesea egɔme o, ale Satana vana eye woɖea nyanyui la le eƒe dzi
me. 20 Kpenyigba lae nye ame si sea nyanyui la eye eƒe dzi xɔnɛ
kple dzidzɔ, 21 gake dzi sia meli ke o, ale be mawunya la meƒoa
ke ɖe to o, ale le ɣeyiɣi ʋee aɖe ko megbe nenye be fukpekpe kple
yometiti va la, eƒe xɔse nu tsina eye wòdea megbe. 22 Anyigba si



dzi yɔ kple ŋuve lae nye ame si sea mawunya la gake dzitsitsi ɖe
xexemenuwo kple kesinɔnuwo ŋu hea eƒe susu ɖa tso mawunya
la gbɔ, eya ta metsea ku aɖeke na Mawu o. 23 Anyigba nyui lae
nye ame si ƒe dzi sea mawunya la eye wòsea egɔme, eye eya hã
yina ɖakplɔa ame blaetɔɔ, blaade alo alafa ɖeka bubu gɔɔ hã vana
dziƒofiaɖuƒea mee.”

2  Korintotɔwo II  3:15,16 Eye va se ɖe fifia ne woxlẽ  Mose ƒe Se
Ewoawo la, woƒe ŋkuwo meʋu o elabena wobuna be seawo dzi
wɔwɔ koe ana agbe yewo. 16 Ke gbe si gbe wo dometɔ aɖe trɔ tso
eƒe mɔ vɔɔwo dzi eye wòxɔ Kristo abe Aƒetɔ ene la, ekema nu si
tsyɔ mo nɛ ta wòle viviti me la ɖena ɖa enumake.

Hosea 11:3-7 - Mateo 11:28-30 Mite va gbɔnye mi ame siwo ŋu ɖeɖi
te eye agba le mia wum la eye nye la mana miadzudzɔ. 29 Mitsɔ
nye kɔkuti la ɖo mia ɖokui dzi eye miasrɔ ɔ nu le gbɔnye, elabena
mefa, mebɔbɔ ɖokuinye ɖe anyi le dzime, eye miaƒe luʋɔwo agbɔ
ɖe eme. 30 Elabena nye kɔkuti la tsɔtsɔ le bɔbɔe eye nye agba la
le wodzoe.”

Dɔwɔwɔwo 26:18 Mawu ƒe Kekeli la me, bena woatsɔ woƒe nu vɔɔwo
ake wo eye woaxɔ Mawu ƒe domenyinu si li na ame siwo katã ŋuti
kɔ eye wodza le xɔse me.’

2 Timoteo II 2:24-26 Mele be Mawu ƒe amewo nanye dzrewɔlawo o,
ke boŋ ele be woanye nufiala siwo faa tu eye wogbɔa dzi ɖi na
vodalawo.  25  Bɔbɔ  ɖokuiwò  ne  ele  nu  fiam  ame  siwo  tɔtɔ  le
nyateƒe la ŋu. Elabena ne etsɔ ɖokuibɔbɔ kple gbe blewu ƒo nu
na wo la, mɔkpɔkpɔ geɖe li bena, to Mawu ƒe amenuveve me la,
woaɖe asi le woƒe susu tatrawo ŋu eye woaxɔ nyateƒe la dzi ase.
26 Ekema woadze si nyateƒe la eye woasi le Satana ƒe mɔ siwo
wòtrena be yeana woazu kluviwo na nu vɔɔ ɣesiaɣi si yelɔɔ la nu; ale
woate ŋu adze Mawu ƒe lɔlɔɔnu dzi wɔwɔ gɔme. 

Nyaɖeɖefia 3:17-19 “‘Egblɔ be, ‘Menye kesinɔtɔ. Nu sia nu si mehiã
la le asinye. Naneke mehiãm o!’ Ke menyae be yenye nublanuitɔ,
ame dahe kple ŋkuagbãtɔ eye yele amama o. 18 “‘Nye aɖaŋuɖoɖo
na wòe nye be nãƒle sika nyuitɔ, si ŋu wokɔ kple dzo la, le gbɔnye.
Eya  koe  ana nãnye  kesinɔtɔ  vavãtɔ.  Emegbe  la,  nãƒle  awu  ɣi
kɔkɔewo le gbɔnye ale be maganɔ amama eye ŋu nakpe wò o.
Hekpe ɖe esia ŋu la, nãƒle atike le gbɔnye, ada gbe le wò ŋkuwo
ŋu eye nãgakpɔ nu. 19 Mehea to na ame sia ame si melɔɔna la
enuenu. Eya ta ele be mahe to na wò negbe ɖe ko nãɖe asi le wò
ɖekematsɔleme ŋu eye natsɔ dzo ɖe nu siwo ku ɖe Mawu ŋu la
ŋuti hafi.



2 Korintotɔwo II  7:10 Elabena ɣeaɖewoɣi la, Mawu nana miexaa nu
be miadze si miaƒe nu vɔɔwo eye miadzudzɔ nu vɔɔɖi wɔwɔ eye
miadi agbe mavɔ la. Ke ne ame aɖe menye kristotɔ o gake wòxa
nu vevie le eya ŋutɔ ƒe agbe vlo nɔnɔ ta gake metrɔ zu kristotɔ o
la, ayi dzo mavɔ me godoo le eƒe kugbe.

1 Fiawo I 18:37 Tɔ nam, Yehowa, tɔ nam, ne dukɔsia nadzesiibe, wò
Yehowa enye Mawu, eye wòe agatrɔ woƒe dziwo!

2 Korintotɔwo II 4:4 Satana ame si le dzi ɖum le xexe vɔɔɖi sia me fifia
lae gbã dzimaxɔsetɔwo ƒe ŋkuwo eye wòtsyɔ nu woƒe susuwo
dzi. Ewɔ esia be womagakpɔ kekeli si tso nyanyui la me le keklẽm
ɖe wo dzi la eye woase nu si gblɔm miele tso Kristo si nye Mawu
ƒe ŋutikɔkɔe ŋu la gɔme o.

Luka 8:11-15 Yesu gblɔ na wo be, “Lododo la gɔmee nye si, nuku lae
nye Mawu ƒe nya si wòtsɔ vɛ na amegbetɔwo. 12 Mɔƒome afi si
nuku aɖewo ge ɖo lae nye ame siwo ƒe dziwo ku atri. Ame siawo
ƒomevi sea Mawu ƒe nya gake abosam vana eye wòɖea nya la le
woƒe dzime ale be wometea ŋu xɔa edzi sena be woakpɔ ɖeɖe o.
13 Esiwo ge ɖe kpenyigba dzi lae nye ame siwo nu mawunya sese
vivina gake womexɔnɛ ɖe woƒe dziwo me be wòatsi o. Wonya be
nya la nye nyateƒe eye woxɔa edzi se hã ɖe kple ɖee hena ɣeyiɣi
aɖe. Ke ne yometiti  ƒe ya xɔdzo la ƒo ɖe wo ko la, woɖenɛ le
dzime. 14 Nuku si ge ɖe ŋu me lae nye ame siwo sea mawunya
eye woxɔnɛ sena, gake agbe sia me ƒe fuɖenamewo, kesinɔnuwo,
aglotutu, dzidzɔkpɔkpɔwo kple ŋutilã ƒe dzidzɔdonamenuwo vuna
tsyɔa nya la dzi le woƒe dziwo me, ale be wometea ŋu kpena ɖe
ame ɖeka pɛ teti  hã ŋu be wòaxɔ nyanyui  la dzi se o.”  15 ”Ke
anyigba nyui lae nye ame siwo ƒe dziwo me kɔ. Ame siawo sea
Mawu ƒe nya la hewɔa edzi hã pɛpɛpɛ. Wokakana nya la na ame
bubuwo hã eye woawo hã xɔnɛ sena.”

Dɔwɔwɔwo 15:11 Ao, ɖe miexɔe se kpɔ be Aƒetɔ Yesu, si nye Mawu
ƒe nunana la dzi koe ame sia ame ato akpɔ ɖeɖe oa?”

Romatɔwo 8:13 Elabena ne miaganɔ eyome kokoko la, miabu eye
miatsrɔɔ,  ke  ne  to  Gbɔgbɔ Kɔkɔe  la  ƒe  ŋusẽ  me,  mieɖu miaƒe
dzɔdzɔme xoxo vɔɔɖi la dzi la, mianɔ agbe.

